
Azərbaycan Qida Təhlükəsizliyi İnstitutu
AQTA şəbəkəsində zəifliklərin aşkar edilməsi (Vulnerability Assessment), 

şəbəkənin sızma testlərinin (pentest) aparılması, hücumlara qarşı davamlılığın 
yoxlanılması, boşluqların aradan qaldırılması və təhlükəsizliyin saxlanılması 

üçün məsləhət xidmətlərinin satın alınması məqsədilə

AÇIQ  TENDERƏ  DƏVƏT  EDİR
Elektron satınalmada iddiaçı qismində 

satınalmaların predmeti üzrə müvafiq 
təcrübəyə malik mikro, kiçik və orta sahib-
karlıq subyektləri iştirak edə bilərlər. 

Tender iştirakçılarına təklif edilir ki, 
dövlət satınalmalarının https://www.
etender.gov.az/ vahid internet portalı-
na (portal) elektron imzaları vasitəsilə 
daxil olsunlar və “AQTA şəbəkəsində 
zəifliklərin aşkar edilməsi (Vulnerability 
Assessment), şəbəkənin sızma testlərinin 
(pentest) aparılması, hücumlara qarşı 
davamlılığın yoxlanılması, boşluqların 
aradan qaldırılması və təhlükəsizliyin sax-
lanılması üçün məsləhət xidmətləri”nin sa-
tın alınması məqsədilə” tender haqqında 
ətraflı məlumatı əldə etsinlər. Müqaviləni 
yerinə yetirmək üçün tender iştirakçıları 
lazımi maliyyə və texniki imkanlara malik 
olmalıdırlar. 

Tenderdə iştirak etmək istəyənlər 
150 manat məbləğində iştirak haqqını 
asan ödəniş vasitəsilə ödədikdən sonra 
Azərbaycan dilində tərtib olunmuş əsas 
şərtlər toplusunu elektron qaydada eten-
der.gov.az protalından əldə edə bilərlər.

İştirak haqqı 150 (bir yüz əlli) manatdır. 
İştirak haqqı heç bir halda geri qayta-

rılmır.

İddiaçılar tenderdə iştirak üçün aşa-

ğıdakı sənədləri (rəsmi blanklarda və 
möhürlə təsdiq olunmuş qaydada) təqdim 
etməlidirlər:

– tenderdə iştirak haqqının ödənilməsi 
barədə bank sənədi;

– ​tender təklifi (təkliflərin açıldığı 
tarixdən sonra ən azı 30 bank günü 
qüvvədə olmalıdır);

– tender təklifinin ümumi qiymətinin 
1 faizi məbləğində bank təminatı (tender 
təklifinin qüvvədə olma müddətindən 30 
bank günü çox qüvvədə olmalıdır);

– Azərbaycan Respublikasında 
vergilərə və digər icbari ödənişlərə 
aid yerinə yetirilməsi vaxtı keçmiş 
öhdəliklərin, habelə son bir il ərzində 
(fəaliyyətini dayandırdığı müddət nəzərə 
alınmadan) vergi ödəyicisinin Azərbaycan 
Respublikasının Vergi Məcəlləsi ilə 
müəyyən edilmiş vəzifələrinin yerinə 
yetirilməməsi hallarının mövcud olmama-

sı haqqında müvafiq vergi orqanından 
arayış; 

– iddiaçının son bir ildəki fəaliyyəti 
haqqında vergi orqanları tərəfindən təsdiq 
olunmuş maliyyə hesabatının surəti;

– iddiaçının son bir ildəki maliyyə 
vəziyyəti haqqında bank arayışı;

– iddiaçının mikro, kiçik və ya orta sa-
hibkarlıq subyekti olması barədə müvafiq 
sənəd;

– iddiaçının tam adı, hüquqi statusu, 
nizamnaməsi, qeydiyyatdan keçdiyi ölkə 
və rekvizitləri; 

Sənədlər Azərbaycan dilində tərtib 
olunmalıdır (xarici dildəki tender sənədləri 
Azərbaycan dilinə tərcümə edilməlidir). 
Tender proseduru “Dövlət satınalmaları 
haqqında” Qanuna uyğun keçiriləcəkdir.

İddiaçılar tenderdə iştirak üçün ixtisas 
göstəricilərinə aid sənədləri 10 mart 
2022-ci il saat 15.00-a və tender təklifi ilə 
bank təminatını isə 18 mart 2022-ci il saat 
15.00-a qədər portal vasitəsilə təqdim 
etməlidirlər. İddiaçıların təklifləri 28 mart 
2022-ci il saat 15.00-da açılacaqdır. İddia-
çılar açılışın nəticələri ilə portal vasitəsi ilə 
tanış ola bilərlər.

QEYD - tenderdə iştirak, tenderin 
qiymətləndirilməsi və digər bütün pro-
sedurlar yalnız elektron qaydada portal 
vasitəsilə aparılır.

“Azərbaycan Xəzər Dəniz Gəmiçiliyi” 
Qapalı Səhmdar Cəmiyyəti

müxtəlif mal-materialların satın alınması məqsədilə

 AÇIQ  MÜSABİQƏ  ELAN  EDİR
 Müsabiqədə iştirak etmək 

istəyən şəxslər www.asco.az 
səhifəsinə daxil olmaqla elanlar 
bölməsindən əlavə sənədləri 

və ətraflı məlumat əldə edə 
bilərlər. Müraciət üçün son 
müddət 22 fevral 2022-ci il saat 
17.00-dəkdir.

 Sənədlər Azərbaycan dilində, 
2 nüsxədə (əsli və surəti) tərtib 
olunmalıdır (xarici dildəki tender 
təklifləri Azərbaycan dilinə 
tərcümə edilməlidir).

 Göstərilən vaxtdan gec 
təqdim olunan zərflər açılmadan 
geri qaytarılacaqdır.

Əlaqə telefonu- (012) 404-37-
00, daxili-1177.

Ünvan- AZ1003, Bakı şәhәri, 
Mikayıl Hüseynov küçəsi 2.

“Azərbaycan Xəzər Dəniz Gəmiçiliyi” 
Qapalı Səhmdar Cəmiyyəti

Xəzər Dəniz Neft Donanmasının və Dəniz Nəqliyyat 
Donanmasının gəmilərinə nasosların və mexaniki 

kipləyicilərin satın alınması məqsədilə 

 AÇIQ  MÜSABİQƏ  ELAN  EDİR
Müsabiqədə iştirak etmək 

istəyən şəxslər www.asco.az 
səhifəsinə daxil olmaqla elanlar 

bölməsindən əlavə sənədləri və 
ətraflı məlumat əldə edə bilərlər. 
Müraciət üçün son müddət 23 fevral 

2022-ci il saat 17.00-dəkdir.
Sənədlər Azərbaycan dilində, 

2 nüsxədə (əsli və surəti) tərtib 
olunmalıdır (xarici dildəki tender 
təklifləri Azərbaycan dilinə tərcümə 
edilməlidir).

Göstərilən vaxtdan gec təqdim 
olunan zərflər açılmadan geri 
qaytarılacaqdır.

Əlaqə telefonu- (012) 404-37-00, 
daxili- 1132.

Ünvan- Bakı, Mikayıl Hüseynov 
küçəsi 2.

“Azərbaycan Xəzər Dəniz Gəmiçiliyi” 
Qapalı Səhmdar Cəmiyyəti

Xəzər Dəniz Neft Donanmasının gəmiləri üçün 
müxtəlif elektrik mallarının satın alınması məqsədilə

 AÇIQ  MÜSABİQƏ  ELAN  EDİR
Müsabiqədə iştirak etmək 

istəyən şəxslər www.asco.az 
səhifəsinə daxil olmaqla elanlar 

bölməsindən əlavə sənədləri və 
ətraflı məlumat əldə edə bilərlər. 
Müraciət üçün son müddət 23 fevral 

2022-ci il saat 17.00-dəkdir.
Sənədlər Azərbaycan dilində, 

2 nüsxədə (əsli və surəti) tərtib 
olunmalıdır (xarici dildəki tender 
təklifləri Azərbaycan dilinə tərcümə 
edilməlidir).

Göstərilən vaxtdan gec təqdim 
olunan zərflər açılmadan geri 
qaytarılacaqdır.

Əlaqə telefonu- (012) 404-37-00, 
daxili-1177.

Ünvan- AZ1003, Bakı şәhәri, 
Mikayıl Hüseynov küçəsi 2.

 “Əvvəla, onu deyək ki, ailələrdə 
sonsuzluq problemi sürətlə artır. 
Bu problemin həm dünyada, həm 
də ölkəmizdə getdikcə artması 
müşahidə edilir. Ailələrin böyük bir 
qismi sözügedən problemə görə da-
ğılır. Məlumdur ki, tibbin imkanları da 
ilbəil inkişaf edir. Buna baxmayaraq, 
ailələrin çox hissəsi bu xidmətlərin özəl 
klinikalarda çox baha başa gəldiyi üçün 
istifadə edə bilmirlər. Onlar icbari tibbi 
sığorta çərçivəsində ən azı hər ailəyə 
minimum bir dəfə süni mayalanma 
şansının verilməsini istəyirlər”.

 Q.Paşayeva bugünlərdə iki şəhid 
ailəsinin həmin məsələ ilə bağlı ona 
müraciət etdiyini, bununla əlaqədar 
olaraq özəl klinikalardan xahiş etdiyini 
bildirib. Klinikanın rəhbərliyindən – 
“Sizə kömək edərik, Qənirə xanım, 
bizə çatan vəsaiti almarıq. Amma 
prosedur üçün dərmanların pulunu 
ödəmək lazımdır” – deyiblər: “Çox 
xahiş edirik ki, müvafiq qurumlarımız, 
Səhiyyə Nazirliyi, TƏBİB bu məsələyə 

baxsın. Sonsuzluq problemi yaşayan 
ailələr tibbin imkanlarından yararla-
naraq övlad sahibi ola bilsin. Bu, çox 
ciddi problemdir. Ailə üçün övlad sahibi 
olmaq ən önəmli məsələlərdəndir. 
İnsanlar biləndə ki, tibbin imkanları 
onlara kömək edə bilər, lakin vəsait ol-
madığı üçün övlad sahibi ola bilmirlər, 
bu çox ciddi narahatlıq yaradır. Biz mü-
vafiq tənzimləmələrlə nə qədər dağılan 
ailələrin qarşısını ala bilərik”.

 Deputat Milli Məclisin sədrinə 
müraciət edərək, “Reproduktiv sağ-
lamlıq haqqında” Qanunun artıq qəbul 
olunmasına, bu istiqamətdə ciddi 
işlərin görülməsinə ehtiyac olduğunu 
səsləndirib.

 Q.Paşayevanın qaldırdığı ikin-
ci məsələ böyrək köçürülməsi ilə 
bağlı idi. Gənc seçicisinin böyrək 
köçürülməsi ilə bağlı müraciətini, ailə 
yaxınlarından heç kəsin toxumalarının 
uyğun gəlmədiyindən, əməliyyatın baş 
tutmamasını diqqətə çatdıran deputat 
bildirib ki, bu gəncin yaşamaq imkanı 

olduğu halda, ölümə tərk edilmiş 
vəziyyətdə qalması acınacaqlı du-
rumdur: “Axı biz qanun qəbul etdik. 
O qanun parlamentdə qəbul olunan 
ən gözəl qanunlardan biri idi. Heç kəs 
məcbur edilmir ki, o və ya ailə üzvləri 
bir hadisə nəticəsində beyin ölümü 
baş verdiyi zaman məcburi orqanları 
götürülsün. Bununla belə, ölkəmizdə 
yüzlərlə insan var ki, könüllü şəkildə bu 
işə razıdır. Hətta vəsiyyətnaməsində 
də yazırlar ki, bir qəza olarsa, beyin 
ölümü keçirdiyim zaman orqanlarım 

torpaq altda çürüməsin və qoy onlarla 
heç olmazsa bir insan yaşasın. Bir in-
san yeddi insanı yaşada bilər. Məsələ 
ilə bağlı qanunumuz da var. Səhiyyə 
qurumlarımız bu qanunun həyata 
keçirilməsini təmin etsin. Avropa 
ölkələrində, qardaş Türkiyədə bu me-
xanizmi çox gözəl qurublar. Biz qardaş 
ölkənin təcrübəsindən yararlanaraq, 
müvafiq sistem qura bilərik. Sabah bu 
uşaqlardan hər biri bizim ailəmizin öv-
ladı ola bilər. Hamımız bu çıxılmaz du-
rumdan əziyyət çəkə bilərik. Ona görə 
mən səhiyyə qurumlarını qəbul edilən 
qanunun həyata keçirilməsinə qısa 
müddətdə baxılmasına səsləyirəm”.

 Dövlət hesabına böyrək köçürülmə 
əməliyyatları ilə bağlı tapşırıqlar 
verdiyinə görə cənab Prezidentə 
təşəkkür edən komitə sədri növbələri 
sürətləndirməyin vacibliyini deyib. 
Bildirib ki, növbə ucbatından gözləmək 
imkanları olmayanlar məcbur olurlar 
ki, borc pul tapıb, özəl xəstəxanalara 
getsinlər: “Biz gündəlik tibb qurumları 

ilə danışanda bu məsələləri diqqətə 
çatdırırıq. Ona görə də mən tibb 
qurumlarını, xüsusilə qəbul edilən 
qanunların həyata keçirilməsi pro-
sesini sürətləndirməkdə daha fəal 
olmağa çağırıram. Çünki bu yüzlərlə 
vətəndaşımızın xahişidir”.

 Q.Paşayeva üçüncü məsələ – 
koronavirusun “Omicron” ştammının 
dünyada geniş yayılması ilə bağlı 
insanlarda immunitet zəifliyi yarandı-
ğını vurğulayıb. İmmuniteti yüksəltmək 
üçün isə keyfiyyətli qida ilə bərabər, 

həm də lazım olan dərmanların alın-
ması məsələsinin vacibliyini qeyd edən 
deputat bildirib ki, virusa yoluxanların 
virusa qarşı müdafiə qabiliyyəti azaldı-
ğına görə, onların müxtəlif dərmanlara, 
vitaminlərə daha çox ehtiyacı olur: 
“Ona görə də, çox xahiş edərdim 
ki, dərmanların qiyməti məsələsinə 
müvafiq qurumlar baxsın. Xüsusilə, bu 
dövrlərdə təcili lazım olan dərmanların 
qiymətləri və bu qiymətlərin əlçatan 
olması diqqətdə olmalıdır. Xəstələrin 
heç də hamısının bu dərmanları alma-
ğa imkanı yoxdur. Əhalinin aztəminatlı 
təbəqəsinin qiymətləri şişirdilmiş 
dərmanları almağa necə gücü çatsın? 
Bu, hər gün onlarca vətəndaşımızın 
etdiyi müraciətdir. Buna görə də 
dərmanların hamıya əlçatanlığının 
təmin edilməsi üçün Səhiyyə 
Nazirliyindən, TƏBİB-dən xahiş edirəm 
ki, bu məsələlərə diqqət artırılsın”.

Zərifə BƏŞİRQIZI,  
“Xalq qəzeti”

İkinci Qarabağ müharibəsi təkcə torpaqlarımızı düşmən işğalından 
azad etməyimizlə nəticələnmədi, həm də erməni dövlətinin çürük təməlini 
gün işığına çıxardı. Materialını ordan-burdan çırpışdırıb qurduqları təməl 
gözlərinin qarşısında ovulub-töküləndə quldur dövlətin rəhbərləri təqsiri 
bir-birinin üstünə atır, məsuliyyətdən boyun qaçırmağa çalışırdılar. 
Müharibədən əvvəl kimlərinsə himayəsinə, “qucağına” güvənən, səsi 
yüksəkdən gələn qorxaq iş-işdən keçəndən sonra başa düşdü ki, geriyə 
addım atmaq mümkün deyil, payına yalnız qaçıb aradan çıxmaq düşər. 
Yəqin ki, oxucularımız bu sətirlərdə bəhs edilən “şəxs”in kim olduğunu 
yaxşı başa düşdü.

Söhbət qondarma “Dağlıq Qa-
rabağ” Respublikasının terrorçu 
rəhbəri Araik Arutunyandan gedir. 
Yaxşı xatırlayırıq, 44 günlük Vətən 
müharibəsində Azərbaycan Or-
dusu ilə cəbhə xəttində bacara 
bilməyən ermənilər xoflarından döyüş 
bölgəsindən uzaqda, heç bir hərbi 
hissə və ya hərbi birləşmə olmayan 
rayonlarımızı raket zərbələri ilə atəşə 
tutur, sanki bununla dünyaya “həqiqi 
erməni siması”nı tanıtdırmağa çalı-
şırdılar. Düşünürdülər ki, törətdikləri 
bu cinayət gözümüzü qorxudacaq və 
döyüş əməliyyatları dayandırılacaq. 
Yaxşı deyiblər, “sən saydığını say, gör 
fələk nə sayır”. 

Quldur Araikin göstərişi ilə döyüş 
bölgəsi ilə heç bir əlaqəsi olmayan, 

dinc əhalinin məskunlaşdığı yaşayış 
məntəqələrini atəşə tutan qorxaq 
düşmən istəyinə nail ola bilmədi. 
Xainliyə xainliklə cavab verməyən 
Azərbaycan Prezidenti hadisələrdən 
ən çox zərər görən Gəncə şəhəri 
ballistik raket zərbələrinə məruz 
qaldığı gecə xalqa müraciət edərkən 
bildirdi ki, biz heç vaxt onlar kimi 
olmayacağıq. Bizim işimiz dinc əhali 
ilə deyil, Ermənistan ordusuyladır. 
Azərbaycan Ordusu Ali Baş Koman-
danın əmri ilə döyüş əməliyyatlarını 
davam etdirərək “ayağımı basdığım 
yer Vətəndir” — deyib torpaqlarımızı 
qarış-qarış düşmən tapdağından azad 
etdi. Düşmən hər zamankı xislətinə 
uyğun olaraq, bu dəfə də qabağımız-

dan qaçdı. Qaçanların içində müdafiə 
naziri ilə qol-qola verib yeni ərazi 
iddialarına düşən, “Azərbaycana bir 
qarış da torpaq verməyəcəyik” –deyən 
həmin Araik də var idi. Hətta həmin 
vaxt onun üçün saxta ölüm xəbərini 
yayan, “Araik Artsaxı tərk edib” – 
deyən ermənilər də onun həqiqətdə 
hansı siçan yuvasında gizləndiyini 
bilmirdilər. 

Daha sonra hansısa qüvvələrin 
təhdidi, yaxud təklifi ilə Gəncəyə raket 
atılmasına birbaşa əmr verdiyini etiraf 
edən Araik barəsində Azərbaycan 
Baş Prokurorluğu tərəfindən 8 maddə 
üzrə cinayət işi açıldı. Əvvəl-əvvəl 
onu qorumağa çalışan Ermənistan 
tərəfi, nədənsə sonradan bu işdən 
əlini üzüb, bütün təqsirləri Araikin 
boynuna yıxdı. Günahı boynuna 
ağırlıq edən terrorçu isə bir müddət 
gözdən iraq olub yaddan çıxmaq 
istəyirdi. Lakin bu dəfə də düşündüyü 
kimi olmadı. 

Həqiqət isə ondan ibarətdir 
ki, Araik uzun müddət Xankəndi–
Şuşa–Laçın–Gorus yolu ilə İrəvana, 
hətta bəzən xarici ölkələrə gedib-

gəlirdi. Daha sonra gizləndiyi siçan 
yuvasından Ermənistan baş naziri 
Paşinyana qarşı qaldırdığı “Artsax 
öz taleyini özü həll edəcək” – iddiası 
Ermənistan ictimaiyyətində çaxnaş-
maya səbəb oldu. Yenə hamı bir-birini 
günahlandırmağa başladı. 

Məlum olduğu kimi, Azərbaycan 
Dövlət Təhlükəsizlik Xidməti və başqa 
güc strukturları cianyət işi qaldıraraq 
Araik Arutunyanı İnterpolla axtarışa 
verib. Bugünlərdə mətbuata açıqla-
ma verən Azərbaycan Respublika-
sının Baş Prokurorluğunun İstintaq 
İdarəsinin rəisi Nemət Əvəzov bildirib 
ki, özünü qondarma respublikanın 
rəhbəri kimi təqdim edən Araik Aru-
tunyanın qısa müddətdə istintaqa cəlb 
edilməsi təmin olunacaq. Hazırda istin-
taq əməliyyatı davam edir. N.Əvəzov 
bildirib ki, caninin qısa müddət ərzində 
əməliyyat  və kəşfiyyat qurumları 
tərəfindən məhkəmə qarşısına çıxarıl-
ması reallaşacaq. 

Otuz illik işğal dövründən son-
ra – 2020-ci ildə reallaşan Vətən 
müharibəsi Azərbaycan xalqına bir 
daha xatırlatdı ki, hər şeyin vaxtı, 
vədəsi var. Önəmli olan doğru za-
manda doğru addımı atmaqdır. Ümid 
edirik ki, terrorçubaşını yaxın zaman-
da ədalət kürsüsündə görəcəyik.

İmran ƏLİYEV,  
“Xalq qəzeti”

Heydər Əliyev Mərkəzində 
Alvize Kazellatinin dirijorluğu 

ilə konsert keçiriləcək
Martın 4-də Heydər Əliyev 

Mərkəzində tanınmış italiyalı dirijor 
Alvize Kazellatinin rəhbərliyi ilə 
konsert proqramı təqdim olunacaq. 

AZƏRTAC xəbər verir ki, Heydər Əliyev 
Mərkəzinin Auditorium zalında keçiriləcək 
gecədə Üzeyir Hacıbəyli adına Azərbaycan 
Dövlət Simfonik Orkestri, solist Emil Bağı-
rov (klarnet) Lüdviq van Bethoven, Volfqanq 
Amadey Motsart, Pyotr Çaykovski kimi dahi 
musiqiçilərin əsərlərini ifa edəcək. 

Alvize Kazellati dirijor kimi ilk dəfə 2011-ci 
ildə Venesiyada “Teatro La Fenice” səhnəsində 
çıxış edib. Musiqiçi son bir neçə ildə bir çox fes-
tivalda iştirak üçün dəvət alıb, İtaliyanın bir sıra 
məşhur opera teatrları ilə əməkdaşlıq edir. 

Alvize Kazellati, həmçinin 2017-ci ildə təsis 
edilən “Opera İtaliana is in the Air” layihəsinin 
yaradıcısı və musiqi rəhbəridir. Layihənin əsas 
məqsədi gənc dinləyiciləri İtaliyanın opera 
irsinə cəlb etmək, italyan operasının hamı üçün 
əlçatanlığını təmin etməkdir. 

Konsertdə solist kimi çıxış edəcək klarnet 
ifaçısı Emil Bağırov 2014-cü ildə Azərbaycan 
Respublikası Prezidentinin təqaüdünə, 2017-ci 
ildə isə Azərbaycan Respublikası Prezidentinin 

mükafatına layiq görülüb. 2012-ci ilin dekabr 
ayında Təl-Əviv şəhərində keçirilən beynəlxalq 
musiqi yarışmasında “Ən yaxşı ifaçı” seçilib.  
2013-cü ildən Azərbaycan Dövlət Simfonik 
Orkestrinin artistidir. 2016-cı ildə Azərbaycan 
Respublikası Prezidentinin sərəncamı ilə musiqi 
sahəsində xüsusi istedadına görə adı gənc 
istedadların “Qızıl kitabı”na yazılıb və gənc iste-
dadların xüsusi təqaüdünə layiq görülüb.

Martın 4-dəki konsertə biletləri Heydər 
Əliyev Mərkəzinin kassasından, iTicket.az 
saytı və kassalarından əldə etmək olar. Zala 
giriş COVID-19 pasportu (COVID-19-a qarşı 
peyvənd sertifikatı və ya COVID-19-a qarşı 
immunitet sertifikatı) ilə mümkündür.

Milli Məclisin Mədəniyyət Komitəsinin sədri Qənirə 
Paşayeva parlamentin plenar iclasında “Tibbi sığorta 
haqqında” qanuna dəyişikliklərin müzakirəsi zamanı bir 

sıra vacib məsələlərə toxunub və aidiyyatı qurumlara çağırış 
edib. “Tibbi sığorta haqqında” Azərbaycan Respublikasının 
Qanununda dəyişiklik edilməsi barədə qanun layihəsinə 
səs verəcəyini bildirən deputat çıxışında üç vacib məsələyə 
toxunub. Həmin məsələlər onlarca seçicinin parlamentdə 
səsləndirməyi xahiş etdiyi problemlərdir. 

Deputat: Ailə üçün övlad sahibi 
olmaq ən önəmli məsələdir

Az qalıb ömrün sənin... Qeyd edək ki, Türk 
dövlətləri  kifayət qədər geniş 
turizm potensialına malikdir. 
Türk Dövlətləri Təşkilatında 
ən inkişaf etmiş turizm sektoru 
Türkiyədədir. Türkiyə dünya-
da ən çox turist qəbul edən 
ölkələr sırasındadır. Eyni 
zamanda, Azərbaycan və Orta 
Asiyada yerləşən ölkələrin də 
turizm potensialı kifayət qədər 
yüksək qiymətləndirilir. 

Nəzərə alsaq ki, pande-
miyadan əvvəl Azərbaycana  
gələn turistlərin sayı 3,2 
milyon nəfər idi, pandemiya 
başa çatdıqdan sonra da bu 
nəticənin yenidən bərpasına 
nail olunacaq. Hətta,  bu 
sahədə daha böyük uğurlar 
əldə etmək imkanlarımız 
var. Azərbaycanın turizm 
sahəsində çox böyük poten-
sialı mövcuddur. Bu potensial 

həm də türk dövlətlərindən 
turistlərin cəlb edilməsi 
istiqaməti üçün yeni imkanlar 
yaradır.

Azərbaycana və xüsusilə 
də işğaldan azad olun-
muş ərazilərimizə, Şərqin 
mədəniyyət incilərindən biri 
olan Şuşa şəhərinə səfər 
etmək istəyən xaricilərin 
sayı kifayət  qədər çoxdur. 
Xüsusən də, Türkiyədən, 
türk dövlətlərindən bu istək 
daha çox hiss olunur. Bü-
tün bunları nəzərə alanda 
əminliklə deyə bilərik ki, 
postpandemiya dövründə 
ölkəmizə səfər edəcək 
turist sayı baxımından korluq 
çəkməyəcəyik. Turistlərin 
böyük bir qisminin türk 
dövlətlərini təmsil edəcəyi də 
gözləntilər sırasındadır. Çünki 
Türk Dövlətləri Təşkilatına 

üzv ölkələr Azərbaycanla 
turizm əlaqələrinin 
genişləndirilməsinin marağın-
dadırlar.

Azərbaycanda müalicəvi, 
mədəni, tarixi, dini və digər  
turizm sahələri  baxımından 
mövcud potensial imkan 
verəcək ki, türk dövlətləri 
arasında əməkdaşlıq 
növbəti mərhələdə daha da 
genişlənsin.

Azərbaycan Dövlət Turizm 
Agentliyindən verilən xəbərə 
görə, qurumun hər region 
üzrə öz strategiyası möv-
cuddur. Xəzəryanı ölkələr, 
Türk Dövlətləri Təşkilatı kimi 
birliklərlə də turizm sahəsi 
üzrə əməkdaşlığı nəzərdə 
tutan müəyyən planlar, 
layihələr hazırlanır. Pandemi-
yadan əvvəl türkdilli ölkələrlə, 
xüsusilə dünyada turizmin 
inkişaf səviyyəsinə görə ilk 
yerlərdən birini tutan Türkiyə  
ilə geniş əlaqələr mövcud 
olsa da,  son illərdə məlum 
səbəbdən turistlərin qarşılıqlı 
səfərlərində müəyyən azalma-
lar var. Lakin artıq bütün dün-
ya postpandemiya dönəmini 
yaşayır. Bu səbəbdən 
bizim də əlaqələrimiz normal  
məcraya  dönməyə başla-
yıb. Gələcəkdə bu əlaqələrin 
müxtəlif istiqamətli layihələrlə 
daha da genişləndirilməsi 
nəzərdə tutulur.

M.MÜKƏRRƏMOĞLU,  
“Xalq qəzeti”

Türkdilli ölkələrlə turizmin 
inkişaf  strategiyası hazırlanır

Azərbaycan  beynəlxalq turizm əlaqələrini  
genişləndirməkdə maraqlıdır.  Belə ki,  ölkəmiz 
vaxtaşırı beynəlxalq turizm sərgilərində iştirak 

edir,  öz potensialını  təbliğ etmək üçün  dünyanın  
turizm təşkilatları ilə mütamadi əlaqələr yaradır. Turizm 
sahəsinin inkişafını özü üçün prioritet elan edən 
Azərbaycanın dünyanın əksər ölkələri ilə bu sahədə 
əlaqələri mövcuddur. Türk dövlətləri bu baxımdan 
istisna deyil.


